


Si yon moun ou konnen gen VIH oswa
SIDA, epi si moun sa a bezwen èd,
Pwogram Swen Sante pou Moun ki pa
gen Asirans Depatman Sante Eta New
York kapab ede li peye pou medikaman
yo, swen medikal li, oswa asirans sante.

Kimoun ki garanti?
Depatman Sante Eta New York, AIDS Institute ofri kat (4)
pwogram yo konnen kòm Pwogram Swen Sante pou Moun ki
gen VIH epi ki pa gen Asirans pou bay swen sante pou moun
ki gen enfeksyon VIH ki pa gen asirans oswa ki pa gen ase
asirans:

   •   Pwogram Asistans pou Medikaman pou SIDA (ADAP, AIDS
Drug Assistance Program) peye pou medikaman yo itilize
pou trete VIH/SIDA.    

   •   ADAP Plus (Premye Swen) peye pou vizit medikal ak 
tès laboratwa yo nan klinik, lopital ak klinik prive doktè 
ki antre nan pwogram nan.

   •   Pwogram Swen Sante nan Kay (HIV Home Care Program)
pou moun ki gen VIH peye pou swen santen nan kay. 

   •   Kontiniyasyon Asirans ADAP Plus (APIC, ADAP Plus
Insurance Continuation) peye prim nan pou asirans sante
ki rantab. Sa kapab pwoteksyon nan yon djòb, pwotekson
ou te achte poukont ou oswa pwoteksyon COBRA si ou
pèdi djòb ou.







Kimoun ki kapab aplike?
  Moun k ap viv nan Eta New York

  •  ki gen VIH yo pozitif;

  •  ki satisfè sèten gid dapre revni ak resous 
       (rele pou jwenn plis enfòmasyon);

   •  ki pa gen asirans sante oswa ki gen asirans sante
ki pa peye pou tout medikaman ak sèvis yo bezwen

Ou kapab aplike tou si:
  •  ou se yon adolesan ki pa kapab jwenn pwoteksyon swen sante;

   •  ou gen asirans epi ou bezwen èd pou peye pou  kopeman ak
dediktib yo;

   •  ou bezwen èd pou peye prim COBRA oswa pou Pati D Medicare 
       avèk lajan pòch ou

Fason pou aplike:
   •  Telefòn: 1-800-542-2437

   •  TDD: 1-518-459-0121

   •  Anplwaye disponib pou reponn kesyon ou yo. 
       Hablamos Español.

   •  Entènèt: www.health.ny.gov/diseases/aids/resources/
      adap/index.htm





Ou vle jwenn èd pou aplike? 
Gen moun nan lopital yo, klinik yo oswa nan ajans ki bay sèvis pou
moun ki gen VIH/SIDA ki kapab ede ou avèk aplikasyon an. Rele
Pwogram Swen Sante pou Moun ki gen VIH epi ki pa Gen Asirans
pou jwenn yon moun ki toupre ou.

Fason pou itilize pwogram yo;
Lè yo apwouve ou, y ap voye yon kat Pwogram Swen Sante pou
Moun ki gen VIH epi ki pa Gen Asirans pou ou pa lapòs.  Ou kapab
itilize kat la nan nenpòt famasi k ap patisipe nan pwogram nan pou
peye pou medikaman ak nan klinik oswa klinik prive doktè k ap
patisipe nan pwogram nan pou peye pou vizit ak tès laboratwa yo.

Sèvis ki garanti yo gratis.
Pa gen kopeman.
Pa gen dediktib.

Rele pou konnen ki lopital, klinik, doktè ajans ki bay swen sante nan
kay ak famasi nan zòn ou ki aksepte kat Pwogram Swen Sante pou
Moun ki gen VIH epi ki pa Gen Asirans.  

Èske Pwogram Swen Sante pou Moun ki
gen VIH epi ki pa Gen Asirans peye pou tout
bagay? 
Pwogram Swen Sante pou Moun ki gen VIH epi ki pa Gen Asirans pa
garanti tout medikaman epi li ka pa satisfè tout bezwen medikal ou.
Vizit nan Sal-Dijans, radyografi, MRI ak tan ou pase lannwit nan
lopital pa garanti.





Gen yon bon nouvèl!
Pwogram Swen Sante pou Moun ki gen VIH epi ki pa Gen Asirans
kapab travay avèk lòt pwoteksyon asirans pou kapab jwenn sèvis ou
bezwen epi pou ekonomize lajan.  Men kèk egzanp:

     Medicaid
        Ou gen Medicaid deja?  Ou pa bezwen Pwogram Swen Sante

pou Moun ki gen VIH epi ki pa Gen Asirans. Pwogram yo kapab
ede ou lè yo sispann Medicaid ou, oswa lè ou bezwen èd pou
peye pou yon "sipli" Medicaid (spenddown). 

     Family Health Plus
        Èske ou gen plis pase laj 19 ane?  Èske ou touche twòp lajan pou

kalifye pou Medicaid? Ou ka anmezi pou jwenn Family Health
Plus (menmsi ou se yon selibatè).

     Asirans Sante Prive
        Ou gen pwoteksyon asirans men ou pa gen mwayen pou 

kenbe li?  Ou pèdi djòb ou, epi ou bezwen èd pou peye pou
pwoteksyon COBRA? Ou te achte pwoteksyon ou poukont ou?
Rele pou konnen kijan Pwogram Swen Sante pou Moun ki gen
VIH epi ki pa Gen Asirans kapab ede ou peye prim ou yo chak 
mwa.  

     Pati D Medicare
        Pwogram Swen Sante pou Moun ki gen VIH epi ki pa Gen

Asirans kapab peye pou kopeman Pati D Medicare, dediktib, 
ak medikaman pandan ou nan "sispansyon peman pou
preskripsyon (donut hole)."  





Pou jwenn plis enfòmasyon sou
medikaman ak sèvis ki garanti yo 
oswa pou jwenn yon aplikasyon:

Rele gratis:
    1-800-542-2437
    Lendi – vandredi, depi 8:00 am jiska 5:00 pm
    Hablamos Español

Ekri nou nan adrès:
    The HIV Uninsured Care Programs
    Empire Station
    P.O. Box 2052
    Albany, NY  12220-0052

Konekte sou entènèt nan sitwèb nou:
    www.health.ny.gov/diseases/
    aids/resources/adap/index.htm

Nou kenbe tout enfòmasyon ki konsène
VIH an sekrè nèt.



Yo te finanse piblikasyon sa a avèk nimewo sibvansyon X07HA00025 nan Administrasyon Resous
ak Sèvis Sante Etazini (HRSA, U.S. Health Resources and Services Administration). Sibvansyon sa a
finanse grasa Tit II Lwa Jeneral 1990 Ryan White sou Resous Dijans pou SIDA (Ryan White
Comprehensive AIDS Resources Emergency Act), jan li amande ak Pati B de Pwolonjman an 2009
Lwa Ryan White sou Tretman VIH/SIDA (Ryan White HIV/AIDS Treatment Extension Act).  Sa ki
ladan reprezante sèl responsablite Health Research, Inc., epi li pa reprezante pwendevi ofisyèl
bayèdefon yo nesesèman.

New York State 
Department of Health9214 (Haitian Creole) 3/12

Suiv nou sou: 
health.ny.gov

facebook.com/NYSDOH
twitter.com/HealthNYGov
youtube.com/NYSDOH




